
S I N O P S I S 

TUJUAN/OBJEKTIF 

Tujuan tesis ini dikemukakan adalah untuk 

mengenengahkan kesenian dan kehalusan tangan 

yang terdapat pada ketiga-tiga jenis tembikar 

ini. Tembikar-tembikar yang dimaksudkan itu 

ialah tembikar Melayu, Cina dan India. Ini 

adalah kerana masyarakat hari ini yang semakin 

melupakan kesenian tersebut dengan kedatangan 

pengaruh dari luar. Walaupun seni tembikar me-

rupakan hasil tinggalan turun temurun bagi ke

tiga-tiga kaum ini namun ia banyak mempunyai 

persamaan dan perbezaan dari aspek rupabentuk, 

ragamhias , penggunaan dan sebagainya. Di-

samping itu penulisan tesis ini dapat mengenal 

pasti persamaan dan perbezaan bagi ketiga-tiga 

jenis tembikar tersebut. Kehalusan dan keseni

an tembikar-tembikar tersebut adalah amat me-

narik jika diteliti dengan baik. 

KAEDAH 

a) Secara primer 

Kaedah pengumpulan maklumat secara primer 

dilakukan dengan membuat lawatan ke 

pusat-pusat jualan barangan seramik. 

Tembikar merupakan hasil kesenian yang dapat 

dimasukkan ke dalam kelompok hasil budaya yang 

bersifat sejagat. Melalui bahan dan teknik 

pembuatan, ia tergolong sebagai hasil kraf-

tangan yang wujud sejak manusia 'homo sapiens' 

mula menyedari tanah sebagai bahan asas untuk 

membentuk periuk belanga bagi keperluan mera-

masak. Berbeza dengan seramik, tembikar lebih 

bersifat sederhana dari segi pengolahan tanah 

ataupun melalui rupabentuk serta teknik pem-

bakaran dengan tanur dedah. 

Seni tembikar bukan sahaja dicipta pada masa 

dahulu tetapi ia dipakai dan digunakan dalam 

kehidupan harian sesebuah masyarakat itu. 

Demikian jugalah yang berlaku di Malaysia. 

Kita mempunyai sejarah tradisi yang lama dalam 

pembuatan seni tembikar. 

Pada dasarnya, cara pembikinan seni tembikar 

itu menggunakan kaedah yang sama bagi mana-

mana kebudayaan. Bentuk-bentuk dibuat dengan 

menggunakan tangan atau acuan yang mudah dan 

dikeringkan dengan menggunakan panas matahari. 

